Қазақстан халқы Ассамблеясының ғылыми-сарапшылық кеңесінің кеңейтілген отырысы

2018 жылғы 2 қарашада ҚР Ұлттық музейінде Қазақстан халқы Ассамблеясы Ғылыми-сарапшылық кеңесінің кеңейтілген отырысы өтті. 

Іс-шараға ҚР Мемлекеттік хатшысы Г.Әбдіқалықова, Қазақстан халқы Ассамблеясы Төрағасының орынбасары – Хатшылық меңгерушісі Л.Прокопенко,  ҚР Парламенті Мәжілісіндегі ҚХА депутаттық тобының басшылары мен мүшелері, ҚХА Ғылыми-сарапшылық кеңесінің мүшелері, Ассамблеяның ғылыми-сарапшылық топтары мен кафедраларының басшылары, қоғам қайраткерлері, сарапшылар, ғылыми зиялы қауым, мемлекеттік органдардың, этномәдени бірлестіктердің өкілдері және БАҚ қатысты. 

Отырыс барысында әлеуметтік-демографиялық және этносаралық салалардағы 2019-2020 жылдарға арналған ғылыми жұмыс жоспары, Ғылыми-сарапшылық кеңестің және «Экономикалық зерттеулер институты» АҚ-ның Әлеуметтік-демографиялық даму зерттеулер орталығы қызметінің мәселелері, 2018 жылдың этносаралық қатынастар саласындағы әлеуметтік зерттеулерінің негізгі қорытындылары, сондай-ақ, Қазақстан халқы Ассамблеясының «Қазақтану», «Ұлы дала Елінің киелі мұрасы» жобаларының іске асырылу барысы талқыланды. 

Кеңейтілген отырыс шеңберінде Шығыс Қазақстан облысының тарихи-өлкетану музейінің және Қарағанды облысының археологиялық институтының көрмелері ұйымдастырылды.
